
Әбдіраманқызы К.
Тәжірибеден тегін өтеді.
   «Тұран-Астана»  университеті, «Жас Отан» Жастар қанаты, «Жас маман» экономикалық студенттік бюросының ұйымдастыруымен «Тұран Астана» университетінде Астана қаласы жоғары оқу орындарының арасында экономика саласы бойынша олимпиада өтті.
   Олимпиадаға Л.Н.Гумилев атындағы Евруазия ұлттық университеті,Қазақ экономика қаржы және халықаралық сауда университеті, «Тұран-Астана» университеті, Сәкен Сейфуллин атындағы Қазақ агротехникалық университеті және Қазақ гуманитарлық заң университетінің түлектері қатысты. Олимпиада барысында студенттер «Қазақстан Республикасындағы шағын және орта бизнес субъектілерін несиелендіруді жетілдіру», «Қазақстанның исламдық қаржыландыру жүйесіне бағытталуы», «Халықаралық-экономикалық негізінде Қазақстан Республикасының Бүкіләлемдік Сауда Ұйымына кіруі», сынды бірнеше ауқымды тақырыптарда баяндамалар жасады, әртүрлі сұрақтарға жауап берді.
    Додалы бәсеке барысында 1-орынды ауқымды тақырыбыменҚазақ гуманитарлық заң университетінің студенті Евгени Кочетов иеленді. Ал 2-орынды Сәкен Сейфуллин атындағы Қазақ агротехникалық университетінің студенті Ерлан Мәметовке, 3-орын «Тұран-Астана»университетінің студенті Айнұр Сейдахметоваға бұйырды.
      «Нұр Отан» ХДП-ның Парламент институтының бас сарапшысы Ғалым Байзақов студенттерді Мақтау қағазымен марапаттап, жастарға ізгі тілегін арнады.

     -Еліміздің ертеңгі жарқын болашағы сіздер. Бүгінгі жарыста бәріміз жеңдік, жеңілген ешкім жоқ. Ең бастысы, өз білімдеріңді ары қарай жетілдіріп, үлкен ғылыммен айналыса беріңдер,-деді «Тұран» білім беру корпорациясының вице-президенті, экономика ғылымының докторы, профессор Орақ  Әлиев.
     -Бүгінгі олимпиаданың басты мақсаты- студентердің өз ойларын тың деректермен ашық жеткізе білуі. Және қазіргі экономикалық дағдарысқа алдын ала дайындалу мәселесі. Алдағы уақытта мұндай олимпиадалар өз жалғасын табады,- деді

      Жүлделі студенттердің өз мамандықтары бойынша енді 4-6 ай тегін тәжірибеден өтулеріне мүмкіншіліктері бар.
